
Jesũ nĩekaga maũndũ ma magegania. 
Nĩahonagia mĩrimũ, akahe andũ maarĩ
na mathĩĩna thaayũ ngoroinĩ ciao na
meeciria, na akarutana kiugo kĩa Ngai.



Andũ aingĩ nĩmookaga kũrĩ Jesũ amateithie na 
amahonie. Agĩtua itua athuure arũme ikũmi na eerĩ 
kuuma kũrĩ arũmĩrĩri aake aria maarĩ aingĩ, 
kũmũteithia wĩĩrainĩ wake wa Ngai.



Rĩrĩa wĩ na maũndũ
ma bata ma gũtua, 
ni ũhoyaga Ngai?  
Jesũ nĩahoire. 
Kĩrĩmainĩ kaarĩ na
ũhooreru nĩaririe
na Ithe wa matuinĩ. 
Jesũ ahoire nginya
riũa rĩgĩthũa.



Jesũ ahoire
ũtukũ wothe
mũraihu wa
nduma.



Rũciinĩ Jesũ agĩĩta arũmĩrĩri aake, arata aake oothe 
aria mamũtungatagĩra na kũmũathĩkĩra. Kuuma kũrĩ 
o agĩthuura ikũmi na eerĩ a kũmũteithia, 

kana atũmwo.



A mbere eerĩ aria Jesũ athuurire maarĩ a ithe 
ũmwe, Simoni Petero na Anderea. Matigĩĩte wĩũra 
wao wa thamaki rĩrĩa Jesũ ameetire mamũrũmĩrĩre.



Jakubu na Johana, ciana cia 
Zebedee, o nao matigĩĩte 
neti cia thamaki.



Jesũ agĩthuura Filipo, Bartholemeo, Mathayo, 
Tomaso, Simoni mu Zelote, Jakubu wa Alfayo, 
na Judasi Iskariota ũrĩa thuuthainĩ 
atuĩkire thũ ya Jesũ.



Jesũ akĩrutana atĩ gwĩka
ũrĩa arauga nĩ ta gwaka
nyũmba igũrũ ria mũthingi

mũrũmu. Mbura
na rũhuho rũnene
itingĩhota gũthũũkia

nyũmba ĩo.



No kwaga gwathĩkĩra ciugo cia Jesũ nĩ ta gwaka 
nyũmba igũrũ ria mũthingi wa mũthanga. Rĩrĩa 
mbura na rũhuho rũnene igoka, nyũmba io nĩĩkũgũa. 



Maathani mamwe ma Jesũ matiarĩ mahũthũ. 
Akĩrutana, “Mũndũ angĩkũhũũra rũhĩ mwena 
wa ũrĩo, mũne ona mwena wa 
ũmotho. Enda thũ ciaku.” Andũ 
nĩmabataraga ũteithio wa Ngai 
mahote gũikara ta Jesũ.



Ona Jesũ nĩerire andũ 
mahoyage meehithĩĩte, 
matakwĩyonania kũrĩ 
andũ ũrĩa atongoria 
amwe a dini meekaga.



Jesũ augire atĩ Ngai 
nĩarĩheaga andũ irio na 
kũhumba aria mamwĩhokeete. 
Nĩũndũ Ngai nĩaheaga nyoni irio 
na marangi mathaka kũrĩ mahũa 
na mĩmera, andũ aake nomamwĩhoke 

nĩũndũ wa mabataro maao 
mothe.



Jesũ arutire andũ aria 
athurĩĩte a kũmũteithia
maũndũ maingĩ mũthenya
ũcio. Rĩrĩa arĩkirie, mũndũ
waarĩ na mangũ agĩũka, 
agĩthaitha Jesũ amũhonie.



Jesũ agĩcokeria mũndũ ũcio waarĩ na mangũ, 
“Nĩngwenda, thera.” Mũndũ ũcio waarĩ na mangũ

akĩhona andũ aria mamũteithagia
meeroreire.  No Mũrũ wa
Ngai ũngĩahotire gwĩka

ũguo. Andũ aria 
mamũteithagia
nĩmamenyire atĩ
nĩmaarĩ na mwathi
wa magegania.



Jesũ gũthuura ateithia ikũmi na eerĩ

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Mathayo 4-7, Mariko 1, Luka 6

“Ciugo Ciaku ciatarĩrio nĩirehaga ũtheri.” 
Thaburi 119:130



Mũico

39 60



Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

